
				এই পাতাটির মুদ্রণ সংশোধন করা প্রয়োজন। 
ংসপ্রয়াণ >b-१
অত্যাশ্চর্য্য, অনিৰ্ব্বচনীয় মুখের অভ্যালয় । নিশীথ সময়,—জাজ নিৰ্ম্মল মানস সরোবরে কি হইতেছে ? অাজ চন্দ্রকলায় দশ দিক পরিপূর্ণ। উপত্যকায়, অধিত্যকায় ; কন্দরে কন্দরে ; গহবরে গহ্বরে ; শাখায় শাখায় ; পত্রে পত্রে, জলে, স্থলে, অন্তরীক্ষে চন্দ্র প্রভা কেবল সুপা বর্ষণ করিতেছে। পরিপাটী মেঘপটলে শৃঙ্গদেশ বেষ্টিত ; চারি পাশে পূর্ণিমার চাদ ঈষৎ মধুর মধুর হাসিতেছে,—মুধাময় জ্যোৎস্নায় ভুবন ভরপুর করিতেছে। মেঘ আসিয়া শশীকে ঢাক ঢাক করিতেছে ; কিন্তু একেবারে ঢাকিতেছে না । মেঘের ভিতর হইতেও চাদের রূপমাধুরী দেখ। যাইতেছে,—লে কান্তির স্নিগ্ধ লাবণ্য আরও মনোহর হইতেছে।
স্বরম্য স্থান,—চতুর্দিকের ভাব অতি সুরম্য। ডমরুহস্তে নটরাজ মানস সরোবরের কুলে দাড়াইলেন,—মূৰ্ত্তি ভৈরব। ডিমিডিমি করিয়া ঢকায় নিনাদ হইতেছে, ভূতনাথ ভবানীপতি ভয়ঙ্কর তা গুব আরম্ভ করিলেন । আর্দ্রনাগকৃত্তি উৎক্ষিপ্ত হইতেছে, নিবিড় জটাজাল বিক্ষিপ্ত হইয়া পড়িতেছে, পদভরে মেদনী টলমল করিতেছে । অদূরে ভবানী ভয়ে স্তিমিতনয়ন হইয়া আছেন,—মুখে বাক্য নাই। কাৰ্বিক গণে পৰ্ব্বতীর নিকট দাড়াইয়। আছে, কখন মহাদেবের প্রতি চাহিতেছে, কথন আধুরি ভয়ে বাকুল হইয়া জননীর অঞ্চলের ভিতর মুখ লুকাইতেছে। নৃত্যেক্ষ অবসান হইল। উমা কমলকলিসদৃশ করযুগলে অঞ্জলিবন্ধন করিয়া মহাদেবের সম্মুখে দাড়াইলেন। শঙ্কর হাসা করিয়া বলিলেন– প্রিয়ে ! এ কি বেশ ? স্থলে সনাল কমলযুগল ফুটিবে,তাই কি অগ্রসর হইয় তাহার কোমল কোরকদ্বয় দেখাইতেছ ? অম্বিক উত্তর করিলেন-- নাথ ! চন্দ্রচূড় সমীপে কমল কবে না মুদ্রিত থাকে ? বিনীতবেশে নিবেদন করিতে দাসী ত চিরদিন আপনার নিকট বদ্ধকর হইয়া আছে। দেব ! দেখুন নুতন মন্বন্তর, নূতন বর্ষ উপস্থিত। অধুনা কে রাজা, কে মন্ত্রী হইবে এবং লোকসমাজে কিরূপ বিধি প্রকরণ প্রকাশিত হইবে, তাহার বিধান করুন। মহাদেব ভবানীর প্রিয় বাক্য শ্রবণ করিয়া কহিলেন,— fপ্রয়ে ! সেই জন্যই আজি এই নৃত্য,—আজি সেই জন্যই আনন্দে ভোর হইয়াছি। ” . . .
হরপাৰ্ব্বতী রত্নসিংহাসনে উপবেশন করিলেন। ভূতভাবন ভৈরবনাথ কি কহিবেন, ভবানী তাহ শুনিবার জন্য সতৃষ্ণচিত্তে মহাদেবের মুখাবলো
কন করিতে লাগিলেন। শিব নবীন-মেঘ সদৃশ গভীর স্বরে কহিলেন—

